Risalah Maklumat Ubat Untuk Pengguna (RiMUP)

DERMOSOL CREAM

Clobetasol Propionate (0.5mg/1g)

Apakah kegunaan DERMOSOL CREAM
DERMOSOL CREAM digunakan untuk
rawatan keradangan dan kegatalan yang
sederhana hingga teruk dalam jangka masa
pendek. Contohnya, psoriasis, ekzema dan
lain-lain keadaan yang tidak bertambah baik

selepas menggunakan steroid yang kurang
poten.

Bagaimana DERMOSOL CREAM
berfungsi

DERMOSOL CREAM berfungsi dengan
cara menghentikan tindak balas imun yang
melampau. Apabila sistem imun dalam
keadaan stabil, keradangan dan kegatalan
akan bertambah baik.

Sebelum Menggunakan DERMOSOL

CREAM

-Bila tidak boleh menggunakan

Jangan sapu DERMASOL CREAM:

e Jika anda  hipersensitif  terhadap
Clobetasol Propionate, sebarang
corticosteroids atau bahan-bahan yang
terkandung dalam produk ini.

e Jika anda mengalami kemerahan, jerawat
dan kulit kering, kerengsaan, kegatalan
kawasan dubur atau alat kelamin pada
kanak-kanak di bawah umur satu tahun,
termasuk keradangan kulit dan ruam
lampin.

e Jika anda mengalami jangkitan virus (cth.
herpes simplex, cacar air), kulat (cth.
kurap) atau bakteria (cth. ruam bernanah).

-Sebelum mula menggunakan

Beritahu doktor anda atau ahli farmasi jika
anda alah kepada sebarang ubat atau anda
mengandung atau sedang menyusu.

Ia tidak boleh digunakan jika anda hamil,
merancang untuk hamil dan semasa menyusu.

-Jika mengambil ubat-ubat lain

Dapatkan nasihat doktor atau ahli farmasi
anda jika anda ingin menggunakan
DERMOSOL CREAM bersama dengan
ubat-ubatan lain.

Cara DERMOSOL
CREAM
-Berapa banyak harus digunakan

Sapukan pada kawasan kulit yang terjejas.

menggunakan

-Bila perlu digunakan

Sapukan dua kali sehari, sekali pada waktu
pagi dan pada waktu malam.

Jangan menggunakan jumlah melebihi 50g
dalam seminggu.

-Berapa lama perlu digunakan

Hentikan penggunaan DERMASOL
CREAM apabila keadaan sudah terkawal.
Dalam keadaan yang lebih responsif, ia
mungkin hanya memerlukan beberapa hari
sahaja.

Rawatan mesti dihadkan sehingga 14 hari.
Sekiranya tiada perubahan, sila berjumpa
dengan doktor anda.
Bahagian kulit di

muka lebih mudah

mengalami  kesan sampingan setelah
rawatan berpanjangan dengan
kortikosteroid.  Jika  boleh,  hadkan

penggunaannya hanya untuk 5 hari sahaja.

-Jika terlupa menggunakan

Rujuk doktor atau ahli farmasi anda
mengenai perkara yang harus anda lakukan
sekiranya anda terlupa menggunakannya.

Sapukan dos yang terlupa sebaik sahaja
anda ingat. Sekiranya sudah hampir
waktunya untuk dos seterusnya, tunggu
hingga dos seterusnya dan abaikan dos yang
tertinggal itu. Jangan sapukan dos berganda
untuk menggantikan dos yang tertinggal.

-Jika mengguna berlebihan (terlebih dos)
Segera hubungi doktor anda atau pergi ke
Jabatan Kecemasan hospital terdekat anda,
jika anda atau orang lain mungkin telah
terlebih menggunakan ubat ini. Lakukan ini
walaupun tidak ada tanda-tanda
ketidakselesaan atau keracunan. Anda
mungkin memerlukan rawatan perubatan
segera.

Dos berlebihan dalam jangka panjang boleh
mengakibatkan Sindrom Cushing seperti
tanda regangan, tumbesaran terbantut bagi
kanak-kanak, obesiti, bulu berlebihan pada
wanita, dan benjolan lemak di bahagian
antara bahu.

Semasa menggunakan DERMOSOL
CREAM

-Perkara yang perlu dilakukan

Ikut arahan doktor anda apabila anda

sedang  menggunakan = DERMASOL
CREAM.
Hentikan  penggunaan DERMOSOL

CREAM jika mengalami iritasi.

-Perkara yvang tidak boleh dilakukan
e Jangan hentikan penggunaan ubat ini
atau mengubah dos tanpa arahan

doktor. Rawatan perlu dihentikan
dengan beransur-ansur untuk
mengelakkan gejala menjadi lebih

teruk.

e Jangan berikan ubat ini kepada orang
lain, walaupun mereka mempunyai
keadaan yang sama seperti anda.

e Jangan gunakan DERMOSOL
CREAM dengan pembalut oklusif
seperti lampin bayi.

-Perkara yang perlu diberi perhatian

e Penggunaan DERMASOL CREAM
berterusan untuk jangka masa
panjang harus dielakkan pada bayi
dan kanak-kanak di mana penekanan
adrenal mudah berlaku. Penggunaan
pada kanak-kanak harus dinilai
setiap minggu. Jika digunakan pada
kelopak mata, pastikan sapuan tidak
memasuki mata kerana glaukoma
mungkin terjadi

e Antibiotik akan diberikan untuk
merawat kulit yang telah dijangkiti.

o Kortikosteroid perlu dihentikan jika
jangkitan meneruk.

e Bersihkan kulit anda sebelum
menggunakan pembalut yang
baharu.

Kesan-kesan sampingan

DERMASOL CREAM mungkin

menyebabkan rasa terbakar, kerengsaan
dan kegatalan. Kesan sampingan yang
tidak kerap berlaku adalah seperti pedih,
rekahan, kemerahan, kebas jari, penipisan
pada kulit, perubahan pigmentasi dan
hipersensitiviti.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan  melalui  laman  web
http://npra.gov.my(Consumer— Reporting
Side Effects to Medicines (ConSERF) or
Vaccines (AEFI)).



http://npra.gov.my/

Risalah Maklumat Ubat Untuk Pengguna (RiMUP)

Cara penyimpanan dan pelupusan
-Penyimpanan

Simpan dalam bekas kedap udara di bawah
suhu 30°C. Elakkan daripada terdedah kepada
cahaya dan kelembapan.

-Pelupusan
Ubat tidak boleh dilupuskan melalui sisa air

atau sampah di rumah. Rujuk ahli farmasi
anda bagaimana melupuskan ubat yang tidak
diperlukan lagi. Langkah-langkah ini akan
membantu melindungi alam sekitar.

Maklumat lanjut
-Rupa dan warna produk
Krim berwarna putih kekuningan.

-Bahan-bahan kandungan
Bahan Aktif:-
Clobetasol Propionate

Bahan Tidak Aktif:-
Propylene Glycol
Dimethicone
Methyl Paraben
Propyl Paraben
Cremophor

Procys

Transcutol
Emulgade 1000NI
Isopropyl Myristate

-Nombor MAL
MAL19962581AZ

